                                                Тәрбиеші болу – «бақыт»

            Қазақ халқы қай уақытта болмасын, ұрпақ тәрбиесін ұлттың тағдыры, ұлттың болашағы деп білген. Сондықтан тәрбие мәселесіне көңіл бөліп, оған тиімді әдіс-тәсілдерді қолданып, қарастыру әрбір ұжымның тапқырлығы мен іскерлігін, ізденімпаздығы мен шығармашылығын талап етеді. 
      «Адамға ең бірінші білім емес, тәрбие берілуі керек, тәрбиесіз берілген білім адамзаттың қас жауы, тәрбиесіз берілген білім адамзатқа апат әкеледі» деген ғұлама ғалым Әбу Насыр Әл-Фараби ойын әрбір ұстаз, әрбір ата-ана өздеріне қағида ретінде ұстанса нұр үстіне нұр болар еді. Оқу мен тәрбие — бір-бірінен бөлек алынып қаралмайтын күрделі процесс. Жаңа заманның жаңашыл ұстазы осы екі үрдісті бірдей теңестіріп алып жүру оның шеберлігі мен іскерлігін көрсетеді. Балабақша табалдырығын аттаған әрбір бүлдіршінді өркенниетті еліміздің тұтқасын ұстайтын ертеңгі ел азаматтары деп білеміз. Әр баланың бойынан оның қандай іске қабілетті екенін, қандай өнерге бейімділігін, икемділігін байқау балабақша тәрбиешілерінің көрегендігіне байланысты. Негізгі тәрбие балабақшадан бастау алатын болғандықтан, балалармен өткізілген әрбір оқу іс – әрекет шығармашылық ізденіске, бүгінгі күннің талап – деңгейіне сай болуы тиіс.Ең бастысы балалардың періштедей жарқын жүзін көргенде болашағымыздың тірегі осылар екен деп, іштей қуанасың. 
       Қазіргі менің тәрбиелеп отырған бүлдіршіндерім «Балапан» тобы,
[bookmark: _GoBack] үш пен төрт жастағы балалар.Балабақшада бүлдіршіндер бос уақытын тиімді өткізеді. Баланың жасына сай сабақтарды құрып,өткіземін.Ұйымдастырылған оқу қызметінде жаңа технологияларды  және мультимедиялық технологиялар мен дидактикалық ойындарды жиі қолданып,балаларға сапалы білім беруге талпынамын. Сонымен қатар, қосымша түстен кейін уақытта   вариативтік компонет «Дүниені танып білемін» сабақтары ұйымдастырылады. Ұйымдастырылған ашық оқу қызметіне, тәрбие сағаттар мен мерекелік ертеңгіліктерге балалар аса қызығушылықпен қатысады.Балаларымыздың тәртібі жақсы, алғыр да зерек. 
Ата-аналар таңертең бізге балаларын әкеліп, жұмысқа кетеді. Әке-шешесі аманаттап бізге сеніп тапсырып кеткен бүлдіршіндерге жауапкершілікпен қарамауға болмайды. Балалар аман, қуанып жүрсе, бізге одан артық бақыт жоқ.

                                                              «Балауса» балабақшасының тәрбиешісі
                                                                     Кадырова Бахытгүл Ниязбайқызы

